
Kardiologjia- Kjo dashuri hyjnore
Ftesa e Revistés “MJEKU” nga Oda e Mjekéve

te Kosoves per te shkruar nje shkrim editorial per
kardiologjiné kosovare, pérkatésisht pér Shoqatén
Nacionale té Kardiologjisé, mé shkaktoi kéenaqési,
emocione, por edhe véshtirési né té njéjtén kohe.
Ndérkohe gqé menjéheré pas késaj ftese m’u sollen
né mendje shume kujtime, ecajaket e komunitetit té
mjekeve kosovaré gé u kujdesen per zemrat e pop-
ullit té tyre, njékohésisht mé vuri né siklet fakti se
pikérisht uné isha personi i pérzgjedhur dhe i ftuar
qé té flas per kéte komunitet, gé né secilén shoqéri
moderne, por edhe né ato mé pak moderne, éshté
komunitet tejet i respektuar dhe larté i ¢gmuar née
kupolat akademike e shtetérore. Pérkunder vrullit té
pashtjerrshem krijues, brenda pak sekondash konsta-
tova se uné nuk isha meritori pér té shkruar pér his-
toriné e zhvillimit té kétij komuniteti. Mirépo, bredh-
Jjet e mendimeve, kujtimeve, pérjetimeve, kénaqgesive
e gézimeve, si dhe pashmangshem edhe hidherimeve
mé demantuan pér pak minuta. Kéta pak minuta
mé guan né konstatimin se pér tri dekada me radhe,
uné kam jetuar me mendje, me zemér e shpirt né
organin mé vital té njeriut, ¢ mban gjalle té gjitha
té tjerat e pa té cilin té gjitha té tjerat jane NUL.
Pra pér tri dekada uné paskam jetuar i futur thellé
né zemér, heré né nyjen sinusale, aty ku fillon jeta e
zemreés, heré duke kercyer nga njé gelize e miokardit
né tjerén, e mé shpeshé duké vallézuar tango né ven-
trikulin e majte, pér t'u rrémbyer furishém nga valét
e jetés deri ne harkun e aortes, té cilat paméshirshem
me kthenin né ujévarat e saja per te me perplasur né
kuspiset e saja. Jo pak kohe kam gqéndruar per kéto
tri dekada i strukuar né pllakat aterosklerotike, nje
xhungél e shpifur dhe e tmerrshme pér njerézimin,
por gé té shkakton njé kénaqesi té pashpjegueshme
per ta hulumtuar. Edhe kur luaja futboll, edhe kur
isha né klub fitnesi, edhe kur drekoja apo darko-
Jja, edhe kur vallézoja, edhe kur meditoja, edhe kur
i lutesha gjumit té mé merrte, mendja mé rrinte
né zemér, imagjinata punonte pér zemrén dhe pér
ata pacienté, zemrat e té ciléve kishin nevojé peér
ndihmén time. Kéta pak minuta pas marrjés se fteses
nga Oda, m'u shfagén pérpara shumé pacienté qé
nuk kisha arritur t'i shpétoja nga vdekja, e qindra té
tjeré gé kisha shpétuar nga mé e keqja! M'u shfaqen
té freskéta fytyrat falénderuese té pacientéve qé
kishin paré vdekjen me sy, té cilét me loté gézimi
shperfagnin mirénjohjen nga thellésia e shpirtit te
tyre! Akoma besoj se nuk ka gjé mé té shenjté se té
shpétosh jetén e tjetrit! Pra, pak minuta m’u deshén
per té konstatuar se profesioni qé uné ushtroj pér
tri dekada genka mishéruar thellé né secilen gelizé
té trupit tim, pér té konstatuar se kardiologjia qen-
ka gjeja mee te cilen uné paskam bashkejetuar mé
shumé se me ¢do gje tjeter, te vdekur dhe te gjalle!
Né té vérteté, uné po e doja kété profesion, dhe jeta
ime nuk paska kuptim pa kardiologjine!

“Uné genkam i dashuruar né kardiologji! Madje kjo
qenka dashuria ime me e madhe jetésore: njé dashuri
pa kushte e pa afat, njé dashuri e pérjetshme dhe e

pavdekshme”, belbézova me vete i shtriré né koll-
tukun e dhomés sé dités né banesén time, me syté
e drejtuar kah tavani, pas njé dite tmerrésisht te
ngarkuar me mjekimin e zemres dhe duke mesuar
studentét qé do té merren me kété profesion kaq té
dashur né te ardhmen.

“Ka mundeési njeriu té dashurohet ne profesion, ne
zanat?”, pyeta veten dhe nga parahatia e shpirtit té
shkencétarit iu afrova kompjuterit pér ta hulumtuar
dashuriné qé uné jetoja pavetedijeshém per tri deka-
da. Me pak fjalé kyge né google gjeta se paska njeréz
qé kané “vuajtur” mé shumé se uné nga dashuria e
quajtur kardiologji. Dr. Payal Kohli, nje kardiologe e
mirénjohur gé punon ne Universitetin e Harvardit
(nga fotografia duket té jeté me origjiné indiane),
shpjegon né detaje ditén kur ajo ra né dashuriné e saj
té paré (https://opmed.doximity.com/articles/cardi-
ology-my-first-love) té quajtuar kardiologji, dashuri
qé edhe sot e ndjek né ¢do hap té jetés sé saj kaq te
suksesshme né njérin nga universitetet me prestig-
jioze né boté. Ajo pérkujtonte né kété shkrim se si
kardiologjia i ishte beré digka hyjnore né jetén e saj.

Pa dashje, kujtimet mé shpien te mésuesit e mi te
kardiologjisé, Gjin Ndrepepa, Adnan Kastrati, Spiro
Qirko, Anesti Kondili, Antonio Pezzano, Michael He-
nein, etj. M’'u pikturuan peizazhet e dashurisé sé tyre
mistike né shkenceén e kardiologjisé dhe profesionin
fisnik té kardiologut. Tashmeé nuk kisha asnjé dileme:
asnjé kardiolog nuk mund te jeté i susksesshem pa
gené marrézisht i dashuruar né zanatin, té cilit ia ka
dhuruar jeten. Kishte plotesisht te drejte dr. Payal qe
kété dashuri e quante hyjnore.

Historia e Kardiologjisé Kosovare- lules sé rritur
nén hije

Asgjé mé shumé nuk u kam lakmuar nikogiréve té
universiteteve prestigjioze, té cilat kam pasur rastin
ti vizitoja kéto dy dekada, se kur mé prezantonin fo-
tografité e mjekéve dhe profesoréve té cilét kishin
datat e lindjes sé tyre qindra vjegare, té varura dhe te
ruajtura me pérkushtim né korridoret e klinikave dhe
té auditoréveé té tyre. Ato fotograf jané sot deéshmia
mé e miré e tradités sé njé shteti né mjekesi dhe nuk
ka asnjé dyshim se jane edhe parakallézues té rénde-
sishém te cilésisé sé njé universiteti, por edhe te cile-
siseé sé sheérbimeve mjekesore te nje vendi. Per fat te
keq, ne edhe nuk kemi shume te tregojmé, por edhe
ato qé kemi disi i fshehim, i gjymtojmé, i politizojme,
e shpesh edhe i personalizojmé. Né fakt, kardiolog-
jia kosovare, qé pashmangshém ka ndjekur fatin e
historise sé vuajtur té Kosovés e cila mé sé voni né
Europé e shijoi liriné dhe ka njé histori té shkurter,
shume té re ne moshe.

Mjeku tetovar, Prof. Dr. Jusuf Rexhepi duket té keté
gené mjeku i paré shqiptar qé u mor me kardiologji
né Kosove. Pra, Kosova ka njé histori aq te shkurter
kardiologjie, saqé njeriun e pare qe eshté marre me
keté specialitet uné e kisha paré né vitet 80-ta duke
kaluar népér oborrin e Fakultetit té Mjekeésisé.

“E larguan nga puna, sepse éshté i papérshtatshem
pér pushtetin”, tha dikush pér burrin e pashém,
shtatlarte, té veshur me pedantmeri. E kuptova se
ishte Jusuf Rexhepi, té cilin e pashé per heré te paré
dhe té fundit, ani pse libri i tij i Propdeutikes ishte
njé nga “fajtorét” e dashurisé simé té pambarim né
mjekési. “Sa e tmerrshme éshté historia e mjeke-
sise né Kosove”, thashé me vete: largohet mjeku
sepse nuk éshté i pérshtatsheém, ani pse nuk kishte
asnjé dilemé se ishte mé i miri. Kjo histori primitive
na ka ndjekur edhe pas viteve 90-ta kur pushtuesi
i pashembullt ndiqte nga puna edhe mjekeét: bente
até qé nuk e kishte béré as vet Hitleri! Né disa raste
kjo praktiké primitive éshté ndjekur edhe né vitet e
demokracisé sé pasluftés, fatkeqésisht.

Prof. Dr. Ymer Koginaj dhe Prof. Dr. Abdylatif Fus-
ha ishin pasuesit e prof. Jusufit, té ndjekur nga Prof.
Dr. Faik Hima, Prof. Dr. Masar Gashi dhe Prof. Dr.
Ejup Pllana, si dhe mjekét e rinj té asaj kohe Dr.
Rexhep Manaj e Dr. Kelmend Pallaska. Kaq ishte
Kardiologjia Kosovare kur pushtuesi serb erdhi dhe
zaptoi Fakultetin e Mjekésisé né Prishtiné né vitin
1990. Serbét, si gjithnje, kishin plane té detajuara
dhe ogurzeza pér ¢do gjé qé ishte shqiptare, e kardi-
ologjia ishte gjé e réndésishme pér ta. Ata e goditén
mu né palce kardiologjing; larguan 4 nga gjithsej 7
mjeke qé merreshin me kardiologji né Fakultetin e
Mjekeésisé (me njé guré vranin dy zogj: edhe dobésim
té frymés shqiptare né Fakultetin e okupuar, edhe
tentim pérqarjeje, dhe sollén plot mjeké serbé pér ta
serbizuar kété fushé dhe ¢do gjé qé frymonte shqip.
Tentativa e tyre pér té punésuar mjeké “shqiptaré” u
kishte deshtuar, sepse edhe perkunder faktit se plot
mjeke shqiptare ishin té papuné, arriten té gjenin
vetém njé “shqiptar” té ndershém, si¢ e quanin, qé
do té pérqafonte organin udhéheqgs pushtues té asaj

kohe.

Ishte Shqipéria ajo qé shpétoi celulén e kardiologjisé
kosovare, duke pranuar pa asnje kusht, e me mik-
pritjen mé té larté véllazérore e njerézore mjekét e
rinj kosovaré, Nehat Rexhepajn, Lulzim Kamberin,
Nebih Musliun, Shpend Elezin e Gani Bajraktarin, te
cilet neé vitet me te veshtira qé po kalonte Kosova,
né vitet e pushtimit klasik nga Serbia, me sakrifica
mbinjerézore arritén qé té mbarojné specializimin
né Qendreén Spitalore Universitare né Tirané. Ata u
béné késhtu mjekét e paré kosovaré né historiné e
Kosoves gé kishin mbaruar specializimin nga Kardi-
ologjia. Agimi i lirisé e gjeti Kosoven me me pak se
10 kardiologe, te cileve pak vite me voneé iu bashkuan
edhe Faik Shatri e Hamza Selmani, té specializuar né
Tirang, si dhe Agim Krasnigi, Bekim Mala e Sami Gjo-
ka, té specializuar né Rumani. Me ikjen e pushtuesit,
gjérat ndryshuan e bashké me té edhe pavarésia e
kardiologjise doli nga ombrella e Beogradit, ombrelle
e cila pér dekada té téra i kishte zéné rrezet e diellit
lules se zemres, lules se bukur te kardiologjise, e cila
nuk kishte se si té rritej pa e paré kurré diellin me sy!

Shoqata e Kardiologéve té Kosovés - njé histori suk-

sesi

Shoqata e Kardiologéve té Kosoves éshté njé lule e
bukur, njé lul-bozhur i kuq i Kosoves, nje lule qé u
rrit ne diell, njé lule gé shijoi rrezet e diellit nga te
kater anét e Europes, eshte nje lule qe ka nje arome
kaq té miré, saqé nuk dallon nga ato lulet e bukura
té qyteteve franceze (qyteteve té luleve), té pakten
ajo éshté jo meé pak e bukur se lulet e Nices, aty ku
eéshte Shtepia e Zemrés e Shogatés Europiane té
Kardiologjisé (ESC), e ku shoqata joné nga viti 2009
ka njé “dhomé” nga ku shijon barabarté me té gjitha
lulet e Europés rrezet e giellit francez, té pastér dhe
plot dashuri. Nuk kam asnjé dilemé se dashuria ime
per Shogatén nuk éshté aspak me e vogél né grad-
acion sesa dashuria pér kardiologjine. Dallon vetem
historia e dashurise: ne u rritem se bashku dhe nuk e
kuptojmé se cili éshté mé i moshuar. Shoqata e Kar-
diologéve té Kosoves éshté themeluar me 4 gershor
té vitit 2002 dhe kryetar i pare i saj ishte zgjedhur
Prof. Dr. Masar Gashi. Pashmangshem, kur shkruaj
kete date me dalin perseri perpara fotografite e ka-
diologéve italiane ne muret e korridoréve, dhe me
del pérpara viti 1935 kur ishte formuar Shoqata e
Kardiologéve ltaliane. Megjithate, shumé ngjarje,
shumé aktivitete shkencore, shumé pjesémarrje né
kongrese ndérkombeétare, shume migési me koleget
vendore e té huaj, shume ngjarje sociale, shume dar-

ka gala, kaneé ndodhur kéto vite nen petkun e késaj
shoqate, saqé nuk ka njeri g¢ mund t'i mbajé mend

té gjitha.

Me nostalgji kujtoj dizajnimin e logos sé Shoqatés.
Eshté interesant fakti se njeriu qé dizajnoi logon e
Shoqateés ishte miku im Trimi, njé njeri krejt i panjo-
hur per opinionin né ate kohg, i cili nje vit me vone do
te dizajnonte Flamurin e Kosoves. Logoja jone kishte
né mes té zemrés hartén e Kosovés. Akoma dhe sot
mendoj se nuk ka asnjé mundési té kemi njé logo mé
té miré, mé té bukur dhe mé domethénése se logoja
joné: njé zemer e kuge, plot dashuri qé pérqafon né
gji shtetin e ri Kosoven, e cila akoma nuk ishte shtet!

Kongresi i Paré i Shoqatés éshté mbajtur né vitin
2008 né Prishting, njé kongres i paharruar qé
kishte arritur té sillte ne Prishtine, pérveq pothu-
ajse té gjithe profesoréve nga Tirana, edhe emrat
mé eminent europian té fushés sé kardiologjise, sig
ishin Prof. Dr. Fausto Pinto, President i ESC, Prof.

Dr. Adnan Kastrati, njé nga emrat mé té medhen;

botéror té kohés né fushén e kardiologjisé invazive,
e shumé té tjeré. Ky kongres ishte ditélindja e dyté e
Shogateés, ishte njé konfirmim se kardiologjia koso-
vare nuk ka té ndalur. Ishte njé ngjarje shkencore qé
edhe vendet e zhvilluara véshtiré mund té organizo-
nin.

Né vitin 2009 ndodhi ajo gé e kishim veéshtire te
imagjinonim: pas 3-4 korrespondencave me Presi-
dentin e ESC dhe me shumé miq te tashmé kishim
né Bordin e ESC, me sugjerimet e tyre plotésova
kérkesén pér anétarésim né ESC. Kérkesa ishte hed-
hur né votim dhe, me shumicé votash, shoqata joné
ishte zgjedhur anétare e barabarté me shoqata té
tjera nacionale. Ishte shoqata e paré mjekésore nga
Kosova gé po pranohej né njé forum té tillé europian.
Emocionet e ceremonisé sé pranimit né Kongresin e
ESC né Barceloné mé 1 shtator 2009, té cilat pér-
Jjetova bashké me Dr. Xhevat Pllanén, mund té duken
absurde pér kohén, por ishin té papérshkrueshme né

momentin kur ato u pérjetuan. Rrallé kemi pasur

gézim me té madh Dr. Xhevati dhe une! Dhe prej
atéheré u hapén té gjitha dyert e prosperimit té
shogatés song, e bashké me té edhe té komunitetit
kardiologjik kosovar. Dhjetéra mjeké kosovare kané
marré pjesé gdo vit ne té gjitha kongreset qé orga-
nizon ESC, qindra prezantime abstraktesh, dhjetéra
punime shkencore té publikuara né revistat e ESC,
dhjetéra ligjérata, udhéhegje seancash, pjesémarrje
né grupe punuese, pjesémarrje e barabarté né reg-
jistrat gqé organizon ESC, udhérréfyes té pérkthyer,
e plot aktivitete té tjera, té cilat vite mé pare kane
gene zor té imagjinueshme, e sot jane realitet.

Shoqata e Kardiologéve té Kosovés sivjet organizon
kongresin e 6-té té saj, qé do té mbahet mé datat

20-21 maj ne Prishtine.

Ajo sot ka 108 anétaré té rregullt. Né kuader te
Shoqatés veprojné edhe 5 grupe punuese, té cilat
organizojné aktivitetet e tyre shkencore. Shoqata e
Kardiologéve te Kosoves eshté pa asnje dyshim nje
histori suksesi, eshte krenaria jone, eshte udhérre-
fyesi yné drejt sukseseve té reja.

